
2 OGOS 2018 / 20 ZULKAEDAH 1439H 
================================ 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Seksyen Media 
Gambar oleh: Muhammad Shamsul Shafie 
 
KEJOHANAN SUKAN STAF UNIVERSITI LAHIR BAKAT BAHARU DALAM SUKAN 

 
UUM ONLINE: Penganjuran Kejohanan Sukan Staf Universiti Utara Malaysia (UUM) saban 
tahun menjadi medan melahirkan ramai bakat baharu dalam kalangan staf universiti untuk 
diketengahkan dalam kejohanan sukan. 

Pengarah Pusat Sukan, Dr Mohammad Zaki Ahmad berkata, bakat kesukanan mereka itu 
harus ditonjolkan supaya mereka dapat mewakili universiti dalam mana-mana kejohanan 
sukan staf yang dianjurkan. 
 
Menurutnya, mereka bukan sahaja memberi sumbangan melalui kerja hakiki, malah di luar 
bidang kerja untuk mengharumkan nama dan meningkatkan imej UUM dalam bidang sukan. 
 
"Kejohanan ini diharap menjadi platform untuk memastikan UUM terus unggul dalam 
kejohanan sukan yang lebih besar dan memupuk budaya bersukan dalam kalangan warga 
universiti," katanya pada Majlis Penutup Kejohanan Sukan Staf UUM 2018 di Pusat Sukan, 
pagi tadi. 
 
Beliau turut menerima bendera kontinjen UUM daripada Pengerusi Jawatankuasa Sukan 
MKSK, Prof Madya Dr Sobri Don sebagai simbolik ke Kejohanan Sukan Staf Universiti 
Awam (SUKUM) yang akan berlangsung pada 10 hingga 18 Ogos di Universiti Malaysia 
Pahang (UMP). 
 
Kejohanan yang bermula sejak April dan berakhir Mei lalu menyaksikan kontinjen Mokhtar 
Dahari muncul juara dengan memperolehi 90 mata, diikuti Nurul Huda (75 mata), Nicol David 
dan Misbun Sidek berkongsi kedudukan dengan kutipan 74 mata dan tempat terakhir 
Jegathesan (62 mata). 
 
Turut berlangsung acara merentas kampus yang dimenangi kontinjen Nicol David, 
seterusnya Mokhtar Dahari dan diikuti Misbun Sidek, Jegathesan dan Nurul Huda serta 
penyerahan hadiah kepada pemenang cabutan bertuah dan khemah kontinjen terbaik. 

